
Տոնական միջոցառումներ՝ ԱՀԹ եկեղեցիներում

Օգոստոսի 16-ին՝ Ս. Աստվածածնի վերափոխման տոնին, ԱՀԹ բոլոր եկեղեցիներում կմատուցվի Ս. Պատարագ, որից հետո կկատարվի Խաղողօրհնեքի կարգ: 
 

Մեր հավատացյալների հոգևոր զգացումներն արտահայտվում են նաև ազգային և հոգևոր ավանդույթի մեջ: Ուստի Ս. Պատարագից հետո մի շարք եկեղեցիներում ազգային ու ժողովրդական խմբերի մասնակցությամբ տեղի կունենան միջոցառումներ և կմատուցվի սիրո ճաշ.
 

Նոր Նորքի Ս. Աստվածածին եկեղեցու բակում կկազմակերպվի ազգային ուտեստների հյուրասիրություն և տոնական միջոցառում «Վարդանանց ասպետներ» 106 հիմնական դպրոցի սաների մասնակցությամբ:
 

Ս. Երրորդություն եկեղեցու բակում  կկազմակերպվի սիրո ճաշ և տոնական միջոցառում Աշուղ Նազելի մանկական աշուղական խմբի մասնակցությամբ:


Զորավոր Ս. Աստվածածին եկեղեցու բակում հանդես կգա եկեղեցու «Զորավոր» երգչախումբը կոմիտասյան և ժողովրդական երգերի կատարումներով:

Ավանի Ս. Աստվածածին եկեղեցու բակում Ավան վարչական շրջանի աջակցությամբ տեղի կունենա տոնական միջոցառում՝ մշակույթի տան երգի-պարի խմբերի մասնակցությամբ:

Նուբարաշենի Ս. Նահատակաց եկեղեցու բակում  կկազմակերպվի տոնական միջոցառում Նուբարաշենի մշակույթի տան սաների մասնակցությամբ:
Արգավանդի Ս. Սարգիս եկեղեցու բակում  կկազմակերպվի սիրո ճաշ և տոնական միջոցառում եկեղեցու երիտասարդաց միության և կիրակնօրյա դպրոցի սաների մասնակցությամբ:

Շահումյանի Ս. Աստվածածին եկեղեցու բակում  կկազմակերպվի սիրո ճաշ և տոնական միջոցառում Այգեպատ համայնքի ժողավրդական երգի- պարի խմբի մասնակցությամբ:

Վեդու Ս. Աստվածածին եկեղեցու բակում  կկազմակերպվի սիրո ճաշ և տոնական միջոցառում Ոսկետապ համայնքի «Վասպուրական» պարի խմբի, Վեդու մշակույթի տան սաների մասնակցությամբ:

Արևշատի Ս. Աստվածածին եկեղեցու բակում  կկազմակերպվի տոնական միջոցառում համայնքի երեխաների և «Լոտոս» պարի խմբի մասնակցությամբ:

Կաթողիկե Ս. Աստվածածին եկեղեցու բակում ժամը 17.30-ին Կենտրոն վարչական շրջանի նախաձեռնությամբ տեղի կունենա տոնական միջոցառում:

Ազատության հրապարակում ժամը 18.00-21.00, ԱՀԹ երիտասարդաց միությունները բարեգործական ծրագիր կիրականացնեն՝ միանալով Գուգարաց թեմի «Ձեռք մեկնիր» նախաձեռնությանը: Երիտասարդները Վանաձորի կարիքավոր աշակերտների համար կհավաքեն գրենական պիտույք, հագուստ, կոշիկ: Նախաձեռնությանը կմիանան նաև ԱՀԹ բոլոր եկեղեցիների համայնքները: «Ձեռք մեկնիր» նախաձեռնության այս փուլում նախատեսվում է,  նոր ուսումնական տարուն  ընդառաջ, օգնել բոլոր այն բազմազավակ ընտանիքների երեխաներին, ովքեր չունեն անհրաժեշտ հագուստ և պարագաներ դպրոց հաճախելու համար:  

Երևանի Ս. Հովհաննես եկեղեցու բակում  ժամը 18.00-ին կկազմակերպվի տոնական միջոցառում «Մենք» պարային և «Սասուն» ազգագրական երգի-պարի համույթների մասնակցությամբ:
 

 

Նորաբացի Ս. Աստվածածին եկեղեցու բակում  ժամը 17.30-ին կկազմակերպվի տոնական միջոցառում համայնքի երեխաների մասնակցությամբ:
 

Արտաշատի Ս. Հովհաննես եկեղեցու բակում   ժամը 19.00-ին կկազմակերպվի տոնական միջոցառում եկեղեցու երիտասարդաց միության և երգչախմբի, Արտաշատի «Արարատ» ժողգործիքների համույթի, Արտաշատի «Միլեն», Մասիսի «Տավրոս» և Մխչյանի պարային համույթների, ինչպես նաև երգիչներ Հարություն Հովհաննիսյանի, Վալերի Այվազյանի մասնակցությամբ:

 

Արարատյան Հայրապետական թեմի տեղեկատվական բաժին

